
Muaj tej kev pab zoo li cas?

Yeej muaj ciaj ciam rau tej kev pab nram  
qab no, thiab yus txais tsis tau ntau tshaj 
50,000 daus las rau txhua tus neeg.

Them nqi kho mob – lub tsev kho mob, tus 
kws kho mob, lub tsheb thauj neeg mob. 
kev saib xyuas tshuaj, tshuaj, kev nyem 
nraub qaum, tes taw cuav

Tej nqi rau txoj kev ntuas cov neeg uas 
raug luag ua txhaum thiab lawv tsev neeg

Tej nqi pam tuag – lub ntees tuag, kev 
hlawv lub cev, kev faus, daim lag zeb 
ntawm toj ntxa, cov paj, ntawv qhia txog 
kev tuag, nqi xaub tsev pw thiab tus nqi 
rau tsev neeg tuaj koom lub ntees tuag

Cov nyiaj hauj lwm uas yus xiam vim yus 
xiam hoob khab los sis muaj kev nyuaj 
siab es ua tsis tau hauj lwm 

Xiam nyiaj txhawb pab me nyuam (tus txiv 
los sis tus poj niam/tus khub thiab cov me 
nyuam) vim lawv raug tua tuag

Nqi zov me nyuam thiab kev tu me nyuam 
uas yuav pauv txoj kev tu me nyuam uas 
tus neeg uas raug luag ua txhaum tau ua, 
ua ntej txoj kev txhaum plaub no

Nqi caij tsheb, nqi yuav mov noj thiab 
xaub tsev pw thaum yuav mus tos tus me 
nyuam uas luag twb nyiag mus lawm

Cov nqi tu qhov chaw uas txhaum plaub 
ntawd

Yeej tsis muab nyiaj tshav ntuj, thiab nyiaj 
pauv tej yam khoom uas puas tsuaj los sis  
tub sab twb nyiag lawm. 

Cov neeg uas raug luag ua txhaum 
lawm yuav tsum muaj chaw txais 
kev pab 

Minnesota Lub Rooj Tsav Xwm uas Pab Kho 
Tib Neeg uas Raug Luag Ua Txhaum lawm 
yuav pab cov neeg no thiab lawv tsev neeg 
kom thiaj pab tej teeb meem ntawm nyiaj txiag 
vim lawv twb raug luag ua txhaum loj heev rau 
lawv lawm. 

Lub Rooj Tsav Xwm no pab nyiaj txiag uas 
pab cov neeg no them tej nqi vim lawv twb 
poob nyiaj thaum luag ua txhaum rau lawv 
lawm. 

Ib tug neeg yuav ua li cas thiaj 
thov tau kev pab? 

Cov neeg uas raug luag ua txhaum muaj 
cai yuav ib daim ntawv thov kev pab thaum 
lawv hu tuaj rau lub hoob kas rau Kev Pab 
Kho kom zoo li qub. Tsis tas li ntawd xwb yus 
yuav tau cov ntawv no nyob hauv peb qhov 
chaw website. Yog tias xav tau kev pab ua ib 
daim ntawv thov, cov neeg uas raug luag ua 
txhaum yuav tsum hu rau qhov chaw pab uas 
nyob hauv lawv lub nroog.

Thaum ua cov ntawv thov tiav tas yuav tsum 
xa mus los sis xa ib daim duab fax mus rau 
lub hoob kas rau Kev Pab Kho. Cov neeg uas 
raug luag ua txhaum lawm yuav tsum thov 
kev pab sai li sai tau. Tsis tas yuav txais kev 
pab kho mob los sis hais plaub tag mam li ua 
ntawv thov kev pab. 
 

Leej twg thiaj tsim nyog thov  
kev pab?

Ib tug neeg uas raug mob los sis raug kev 
nyuaj siab los sis tuag vim lwm tus neeg 
tau txhaum txoj kev cai

Ib tug neeg uas raug mob los sis tuag 
thaum lawv tab tom sim tiv thaiv luag ua 
txhaum, sim txhom ib tug neeg uas ua 
txhaum, los sis sim pab cov tub ceev xwm

Ib tug neeg uas tau siv nyiaj pab tus neeg 
uas raug luag ua txhaum lawm

Ib tug hauv tsev neeg, ib tug me nyuam, 
los sis tus neeg uas raug luag ua txhaum 
tej ntiag tug

Tus neeg saib xyuas, tus neeg sawv tus 
neeg saib xyuas cev, tus neeg pov hwm 
los sis tus neeg uas muaj cai saib xyuas  
 ib tug neeg twg uas sau tseg no

Yuav duav tej kev ua txhaum zoo 
li cas?

Kev tua neeg

Kev ntaus neeg

Kev Sib Ntaus Hauv Tsev Neeg

Kev Yuam Ua Phem Ua Qias

Kev Tsim Txom Me Nyuam (Sab Ceev 
Nqaij Daim Tawv thiab Yuam Pw Ua Ke)

Kev nyiag neeg

Kev Ua Rau Tsev Kub Hnyiab

Kev Ua Tub Sab

Kev Thab Plaub/Raws Tib Neeg Qab

Kev Tsoos Tsheb thiab Khiav Mus

Kev Tsav Tsheb thaum Qaug Ib Yam Twg

Kev Tsav Tsheb Txhaum Kev Cai

Tsis duav tej kev txhaum kev cai rau tej qub 
txeeg qub teg. 

Ua raws li tej kev cai twg thiaj 
tsim nyog tau?

Txoj kev txhaum plaub ntawd tau kawj 
hauv Minnesota, los sis hauv txawv teb 
chaws uas tsis muaj tej kev pab li no 

Yuav tsum qhia txoj kev txhaum plaub 
ntawd rau cov tub ceev xwm hauv 30 
hnub (tsis muaj caij yuav tau qhia txog 
txoj kev yuam ua phem ua qias thiab kev 
ntaus me nyuam, tiam sis tseem yuav 
tsum qhia tias tau muaj txoj kev txhaum 
ntawd) 

Cov neeg uas raug luag ua txhaum yuav 
tsum koom tes TAG NRHO nrog cov tub 
ceev xwm thaum lawv tshawb nrhiav 
txog kev txhaum thiab koom tes nrog 
lub nroog thiab lub xeev tus kws hais 
plaub thaum lawv liam txim rau tus neeg 
txhaum plaub ntawd 

Yuav tsum ua ntawv thov hauv 3 xyoos 
txij thaum muaj kev txhaum plaub ntawd 
(yuav tsum ua ntawv thov kev pab thaum 
ntaus me nyuam hauv 3 xyoos txij hnub 
uas qhia tub ceev xwm hais tias tau muaj 
kev txhaum ntawd) 

Cov neeg uas raug luag ua txhaum yuav 
tsum tsis txhob tau ua txhaum los sis tau 
pab ua kev txhaum ntawd vim lawv tsis 
ua raws li txoj kev cai thiab 

Yuav tsum txais lwm txoj kev pab tso, nov 
hais txog isalas duav nqi kho mob, Nyiaj 
Pab Them Nqi Kho Mob, isalas duav 
nqi kho tsheb, nyiaj phav hauj lwm/nyiaj 
hauj lwm thaum yus muaj mob, nyiaj pab 
thaum yus xiam hoob khab, tej kev pab 
ntawm xo sau, thiab ntxiv mus.  

▪

▪

▪

▪

▪

▪

LUS CEEB TOOM: DAIM NTAWV NO YOG QHIA 

ME NTSIS XOV XWM TXOG TXOJ KEV PAB THEM 

NQI KOM KHO ZOO LI QUB. DAIM NO TSIS MUAJ 

TXHUA TXOJ KEV CAI UAS HAIS LOS TXOG 

MINNESOTA TXOJ KEV CAI PAB KHO COV NEEG 

UAS RAUG LUAG UA TXHAUM LAWM.

Crime Victims Reparations Board
445 Minnesota Street, Suite 2300
St. Paul, MN 55101-1515

Chaw xa Email:  
dps.justiceprograms@state.mn.us 
Chaw Website: www.ojp.state.mn.us 

MINNESOTA LUB ROOJ TSAV  
XWM UAS PAB KHO TIB  

NEEG UAS RAUG LUAG UA TXHAUM

MINNESOTA LUB ROOJ TSAV XWM  

RAU KEV PAB TIB NEEG MUAJ PUAJ PHAIS

